3-4 კლასები, დასკვნითი ტური

1. ანა აკეთებს ყელსაბამს და მძივებს გარკვეული წესით ასხამს ძაფზე. მისი წესი ასეთია:
· 1 წითელი მძივი
· 2 ლურჯი მძივი
· 1 ყვითელი მძივი
ანა იმეორებს ამ წესს მუდმივად. უკვე ასხმულია: წითელი, ლურჯი, ლურჯი, ყვითელი, წითელი, ლურჯი, ლურჯი, ყვითელი... რა ფერის იქნება რიგით მე-14 მძივი?

ა) წითელი 
ბ) ლურჯი 

გ) ყვითელი 

დ) შეუძლებელია დადგენა
2. ბიბლიოთეკარს სურს თაროზე წიგნების დალაგება მარცხნიდან მარჯვნივ სიმაღლის ზრდის მიხედვით. თაროზე დევს ოთხი სხვადასხვა სიმაღლის წიგნი შემდეგი თანმიმდევრობით: 15 სმ, 10 სმ, 12 სმ, 8 სმ. ბიბლიოთეკარი იყენებს შემდეგ მეთოდს: ის იღებს ნებისმიერ ორ მეზობელ წიგნს და თუ მარცხენა წიგნი უფრო მაღალია მარჯვენაზე, მათ ადგილებს უცვლის. რამდენი ასეთი ადგილის გაცვლა დასჭირდება მას, რომ წიგნები სრულად დალაგდეს ზრდადობის მიხედვით?
ა) 3 


ბ) 4 


 გ) 5


 დ) 6
3. ლილის ზარდახშა მხოლოდ მაშინ იხსნება, თუ სწორ პაროლს შეიყვან. პაროლის შესადგენად მოცემულია საწყისი სიტყვა „ANBAN“ და ერთი ბრძანება: SHIFT. ეს ბრძანება ნიშნავს, რომ სიტყვას ბოლო 2 ასო უნდა მოვაჭრათ და სიტყვის დასაწყისში გადმოვიტანოთ. ლილიმ ამ ბრძანებას (SHIFT) ზედიზედ 3-ჯერ დააჭირა ხელი. რა პაროლი მიიღო ლილიმ?

ა) AABNN 

 ბ) NANBA 

გ) ANANB 

დ) NBANA
4. წერისას ელფები იყენებენ შეკუმშვის წესს: თუ ასო მიყოლებით მეორდება, ისინი ჯერ წერენ ამ ასოს რაოდენობას და შემდეგ თვითონ ასოს. მაგალითად: "AAAABBB" იწერება როგორც "4A3B", მაგრამ თუ ასოს მისი მსგავსი ასო არ მოსდევს, მაშინ რიცხვს არ წერენ (მაგ: "AB"-ს ნაცვლად "1A1B"-ს დაწერა არასწორია, უნდა იყოს "AB"). როგორ ჩაიწერება სიტყვა "MISSISSIPPI" ამ წესით? 

[image: image3.jpg]



ა) M4I2S2S2P 

ბ) MI2S2I2S2P2I 
გ) MIS2IS2IP2I 
დ) MI2SI2SI2PI
5. საბავშვო თეატრში სპექტაკლი მიმდინარეობს. მასში სულ ოთხი გმირი მონაწილეობს: მეფე, პრინცესა, დრაკონი და პრინცი. სპექტაკლი ორ მოქმედებად მიმდინარეობს და მათ შორის შესვენებაა. ქვემოთ აღწერილია თითოეულ მოქმედებაში რიგითობის მიხედვით ვინ შედის სცენაზე და ვინ გადის სცენიდან სპექტაკლის მიმდინარეობის პროცესში:

· პირველი მოქმედება: მეფე შედის, პრინცესა შედის, მეფე გადის, დრაკონი შედის, პრინცესა გადის, დრაკონი გადის;

· მეორე მოქმედება: დრაკონი შედის, პრინცი შედის, დრაკონი გადის, პრინცესა შედის, პრინცი გადის, პრინცესა გადის.

ქვემოთ მოცემული გამონათქვამებიდან რომელი არ არის ჭეშმარიტი?
ა) პრინცი და პრინცესა ერთად არიან სცენაზე

ბ) პრინცი სცენაზე არის შესვენების შემდეგ
გ) პრინცი და დრაკონი ერთად არიან სცენაზე

დ) მეფე და დრაკონი ერთად არიან სცენაზე

	6. პატარა ქალაქში სულ ერთი ქუჩა და ათი სახლია. მცხოვრებლებმა სახლების შეღებვა გადაწყვიტეს. ქალაქში 5 სახლი ქუჩის ერთ მხარეს დგას, 5 კი ქუჩის მეორე მხარეს ისე, როგორც ნახაზზეა ნაჩვენები. სახლები კვადრატებით არის გამოსახული და 1-დან 10-მდე რიცხვებითაა გადანომრილი.

	8

	10


გადაწყდა, რომ სახლები გარკვეული წესების დაცვით შეეღებათ. კერძოდ:

· თითოეული სახლი უნდა შეიღებოს ან მწვანედ, ან ყვითლად, ან ლურჯად;

· ერთმანეთის მეზობლად მდგარ სახლებს ერთი ფერი არ უნდა ჰქონდეთ;

· ქუჩის სხვადასხვა მხარეს, ერთმანეთის მოპირდაპირედ მდგომ სახლებს ერთი ფერი არ უნდა ჰქონდეთ.

როგორც ნახაზიდან ჩანს, ზოგიერთი სახლი უკვე შეღებილია, ხოლო შავი ფერის სახლები ჯერ კიდევ შეუღებავია.

რა ფერებად უნდა შეიღებოს ჯერ კიდევ შეუღებავი სახლები, რომ ზემოთ აღწერილი წესები არ დაირღვეს?  

ა) 2 მწვანედ, 4 ყვითლად, 7 ყვითლად, 8 ლურჯად, 9 მწვანედ

ბ) 2 მწვანედ, 4 ყვითლად, 7 ლურჯად, 8 მწვანედ, 9 ლურჯად

გ) 2 მწვანედ, 4 ყვითლად, 7 ყვითლად, 8 მწვანედ, 9 ლურჯად

დ) 2 მწვანედ, 4 მწვანედ, 7 ყვითლად, 8 მწვანედ, 9 ლურჯად
7. კომპიუტერის ეკრანზე თავდაპირველად გამოსახულია რიცხვი 2. წითელ ღილაკზე დაჭერა ამ ეკრანზე გამოსახულ რიცხვს ოთხით ზრდის, ხოლო მწვანე ღილაკზე დაჭერა - ორჯერ. თქვენ ღილაკებს ჯამურად ზუსტად სამჯერ უნდა დააჭიროთ. ჩამოთვლილთაგან რომელი რიცხვის მიღებაა შეუძლებელი?

ა) 12


ბ) 14


გ) 18


დ) 24
8. კახა ხილ-ბოსტნეულის მაღაზიაში საზამთროებს მყიდველებთან გასაგზავნად ამზადებს. ყოველ გასაგზავნ პაკეტში ჯამურად ზუსტად 20 კგ საზამთრო უნდა იყოს. მორიგი პაკეტის მომზადებისას მაგიდაზე ერთ რიგად რამდენიმე სხვადასხვა წონის საზამთრო დევს ასეთი მიმდევრობით: 
8კგ, 4 კგ, 9 კგ, 7 კგ, 3 კგ, 5 კგ, 1 კგ, 6 კგ. ის მათ სასწორზე რიგრიგობით ათავსებს, წონის მათ და გასაგზავნ პაკეტს შემდეგი წესების დაცვით ამზადებს:

· თუ ახალი საზამთროს დადების შემდეგ სასწორზე მათი ჯამური წონა ნაკლებია ან ტოლია 20 კგ-ზე, მაშინ ის ამ საზამთროს სასწორზე ტოვებს;

· თუ ახალი საზამთროს დადების შემდეგ სასწორზე საზამთროების ჯამური წონა მეტია 20 კგ-ზე, მაშინ ის მას სასწორიდან იღებს.

როცა სასწორზე საზამთროების ჯამური წონა ზუსტად 20 კგ იქნება, პაკეტი უკვე მზადაა მყიდველთან გასაგზავნად. 

ზემოთ მოცემული საზამთროების წონების და აღწერილი წესების მიხედვით რამდენი ცალი საზამთრო  მოხვდება გასაგზავნ პაკეტში?

ა) 6


ბ) 4


გ) 5


დ) 3
9. ხოჭო მარო კვადრატულ უჯრებად დაყოფილ ველზე დადის და მარწყვებს მიირთმევს. ყველა უჯრაში რაღაც რაოდენობის მარწყვია. თუმცა, მარომ ყველა მარწყვი რომ ერთად არ შეჭამოს, დედა ხოჭომ მას გარკვეული წესები დაუწესა. კერძოდ:

1. იგი მოძრაობას იწყებს ნებისმიერი უჯრიდან, საიდანაც თვითონ მოუნდება და ჭამს იქ არსებულ ყველა მარწყვს;

2. მას უფლება აქვს მხოლოდ სამი სვლა გააკეთოს. ერთ სვლაზე კი შეუძლია მეზობელ უჯრაზე მხოლოდ ერთ-ერთი მიმართულებით გადაადგილება შემდეგი ოთხი მიმართულებიდან: ან მარჯვნივ, ან მარცხნივ, ან ზემოთ და ან ქვემოთ.

ყოველი სვლის მერე იგი ჭამს შესაბამის უჯრაში არსებულ ყველა მარწყვს და აგრძელებს მოძრაობას, თუ 3 სვლა ჯერ არ გაუკეთებია.

მაროს სურს ამ სამ სვლაში რაც შეიძლება მეტი მარწყვი მიირთვას.

მაქსიმუმ რამდენი მარწყვის შეჭმას შეძლებს მარო ქვემოთ ნაჩვენებ კვადრატულუჯროვან ველზე? (უჯრებში ჩაწერილი რიცხვები ამ უჯრებში არსებული მარწყვების რაოდენობას აღნიშნავენ) 
	6

	1


ა) 20


ბ) 23


გ) 22


დ) 21
10. ანას უყვარს კვირის სხვადასხვა დღეს, სახლიდან გამოსვლისას სხვადასხვა ფერის წინდების ჩაცმა. მას წინდების ჩასალაგებლად სპეციალური გრძელი ყუთი აქვს და მათი შენახვისა და ჩაცმისას ყოველთვის შემდეგ წესებს იცავს:

· საღამოთი იმ დღეს ნახმარ წინდებს რეცხავს და მათ ყოველთვის ყუთის მარცხენა ბოლოში (პოზიცია #7) ამატებს. დანარჩენებს კი ერთი პოზიციით მარჯვნივ ჩააჩოჩებს;

·  წინდებს, რომელთაც დილით იცვამს, ყოველთვის ყუთის მარჯვენა ბოლოდან (პოზიცია #1) იღებს.

ცნობილია, რომ ოთხშაბათს წინდების ყუთი ასე გამოიყურებოდა. 

ასევე ცნობილია, რომ ანა სახლიდან გასვლას არ აპირებს ამ კვირის კვირა დღეს და მომდევნო კვირის სამშაბათს და ხუთშაბათს.  

ქვემოთ ნაჩვენები წინდებიდან რომელი ფერის წინდებს ჩაიცვამს ანა მომდევნო კვირის შაბათ დღეს? 

11. ქვემოთ მოცემულ დიაგრამაზე ნაჩვენებია სამი წრე, რომელთაგან თითოეული გვიჩვენებს სხვადასხვა ტიპის არსებებს (მწერებს, ფრინველებს, ცხოველებს, ქვეწარმავლებს).  ერთი წრით ნაჩვენებია ზოლიანი არსებები, მეორეთი ისეთები, როლებსაც ორზე მეტი ფეხი აქვთ, ხოლო მესამეთი - ფრთიანები.

თუ რომელიმეს, მაგალითად, აქვს ფრთებიც და ზოლებიც, მაშინ ისინი მოთავსებული არიან შესაბამისი ორის წრეწირის თანაკვეთაში (მათ საერთო არეში). 

გეგას მოსწონს ორი ტიპის არსებები:

1. ფრთიანები, რომლებსაც არა აქვთ ზოლები ან ორზე მეტი ფეხი;

2. ფრთების გარეშე, როლებსაც აქვთ ზოლები და ორზე მეტი ფეხი.

 რომელი არსებები მოსწონს გეგას?

ა) თეთრი ჩიტი და კატა 

ბ) რუხი ჩიტი და გველი
გ) რუხი ჩიტი და კატა 

დ) თეთრი ჩიტი და თაგვი
12. გეგამ შარფების შესაქმნელი სპეციალური მანქანა გამოიგონა. მასში თავიდან ერთფეროვანი, თეთრი შარფი შედის. ქვემოთ ნაჩვენებია სქემა და, ასევე, აღწერილია წესები, რომელთა მიხედვითაც მანქანა ქმნის ახალ, უკვე მოხატულ შარფს:

·  მანქანა ახალი შარფის შექმნას იწყებს უჯრიდან, რომელიც სქემაზე ცისფერი  ისრითაა ნაჩვენები და შარფის მარცხენა ბოლოში დაიტანს ამ უჯრაში ნაჩვენებ ნახატს;

· შემდეგ შარფი გადადის ახალ უჯრაზე სქემაზე ნაჩვენები, მიმდინარე უჯრიდან გამომავალი ერთ-ერთი ისრის მიმართულებით და მასზე დაიტანება ამ ახალ უჯრაში ნაჩვენები ნახატი ძველი ნახატის გვერდით, მარჯვენა მხრიდან;  

· როცა შარფი მიაღწევს ღია ყავისფერი ისრით ნაჩვენებ უჯრას, შარფზე დაიტანება ამ უჯრაში ნაჩვენები ნახატი და ამით მისი შექმნა მთავრდება.

ქვემოთ ნაჩვენები შარფებიდან რომლის შექმნაა შესაძლებელი ზემოთ აღწერილი წესების მიხედვით?

